
týdningsleysan dyst var bara 
býtt, sigur hann við Afton­
bladet.

Endaspælið í svenskum 
hondbólti er útsett í ein mánað.

Í Birmingham í Onglandi 
hevur kenda badminton-kapp­
ingin All England verið spæld 
mest sum ótarnað alt viku­
skiftið. Fyriskipararnir søgdu 
seg fylgja við heilsustøðuni og 
mettu tað ikki vera neyðugt at 
avlýsa kappingina, men hetta 
verður tó síðsta badminton-
kappingin í eina tíð, tí undir 

kappingini kunngjørdi altjóða 
badmintonsambandið, at Swiss 
Open, Indian Open og Singa­
pore Open verða útsettar, og 
at eingin kapping verður aftur 
fyrr enn í fyrsta lagi 12. apríl.

Einasta kappingin, sum 
framvegis verður spæld her 
um leiðir, er National League, 
fimtbesta deildin í enskum fót­
bólti, har fult umfar var um 
vikuskiftið, og flestu dystirnir 
vórðu spældir.

albinus@sosialurin.fo

Navn	 Tjóðskapur	 Ítróttur		  Felag
Callum Hudson-Odoi	 Ongland	 Fótbóltur	 Chelsea
Daniele Rugani	 Italia	 Fótbóltur	 Juventus
Paulo Dybala	 Argentina	 Fótbóltur	 Juventus
Mikel Arteta	 Spania	 Fótbóltur	 Arsenal
Rudy Gobert	 Frakland	 Kurvabóltur	 Utah Jazz
Donovan Mitchell	 USA	 Kurvabóltur	 Utah Jazz
Omar Colley	 Gambia	 Fótbóltur	 Sampdoria
Albin Ekdal	 Svøríki	 Fótbóltur	 Sampdoria
Morten Thorsby	 Noreg	 Fótbóltur	 Sampdoria
Manolo Gabbiadini	 Italia	 Fótbóltur	 Sampdoria
Antonino La Gumina	 Italia	 Fótbóltur	 Sampdoria
Dusan Vlahovic	 Serbia	 Fótbóltur	 Fiorentina
Patrick Cutrone	 Italia	 Fótbóltur	 Fiorentina
German Pezzella	 Italia	 Fótbóltur	 Fiorentina
Christian Wood	 USA	 Kurvabóltur	 Detroit Pistons
Luca Kilian	 Týskland	 Fótbóltur	 SC Paderborn
Ezequiel Garay	 Argentina	 Fótbóltur	 Valencia
Eliaquim Mangala	 Frakland	 Fótbóltur	 Valencia
Jose Luis Gayá	 Spania	 Fótbóltur	 Valencia

Kapping	 Ítróttur	 Land	 Til nær?
Allar EHF-kappingar	 Hondbóltur	 Evropa	 12. apríl
Giro d'Italia	 Súkkling	 Italia	 Nærri kunning í apríl
NBA	 Kurvabóltur	 USA	 Taka avgerð um 30 dagar
Føroyar - Ukraina	 Hondbóltur	 Altjóða	 Fyrst í juni
Players Championship	 Golf	 Altjóða	 Tikið av skránni
Metal Ligaen	 Íshokki	 Danmark	 Alt kappingarárið avlýst
Okkara- og SMS-deildin	 Hondbóltur	 Føroyar	 Fyribils í tvær vikur
MLB	 Baseball	 USA	 Fyrst í apríl
Betrideildin	 Fótbóltur	 Føroyar	 Fyribils í tvær vikur
NHL	 Íshokki	 USA	 Tá tað er ráðiligt
Danmark - Føroyar, vinardystur	 Fótbóltur	 Altjóða	 Avlýstur
Swiss, India og Singapore Open	 Badminton	 Altjóða	 12. apríl
MLS	 Fótbóltur	 USA	 Í 30 dagar
EM	 Borðtennis	 Evropa	 Í sjey vikur
Champions League	 Fótbóltur	 Evropa	 Fyribils í eina viku
Europa League	 Fótbóltur	 Evropa	 Fyribils í eina viku
Meistaradeildir og alt virksemi	 Flogbóltur	 Føroyar	 Fyribils til 26. mars
Premier League	 Fótbóltur	 Ongland	 4. apríl
Bundesliga	 Fótbóltur	 Týskland	 2. apríl
Superliga	 Fótbóltur	 Danmark	 Til og við 29. mars
London Marathon	 Frælsur ítróttur	 Ongland	 4. oktober
Premier League	 Dart	 Holland	 9. - 10. september
Grand Prix	 Formil 1	 Bahrain	 Nærri kunning seinni
Allar ATP-kappingar	 Tennis	 Altjóða	 Í seks vikur
World Cup-kappingar	 Fimleikur	 Altjóða	 Til juni
Boston Marathon	 Frælsur ítróttur	 USA	 14. september
Danish Open	 Svimjing	 Danmark	 Avlýst
Seria A	 Fótbóltur	 Italia	 3. apríl

Ítróttarfólk smittað við corona-virusi:

Avlýstar kappingar kring heimin:

Corona-smittað ítróttarfólk

Kurvabóltsleikarin hjá Utah 
Jazz, franski Rudy Gobert, 
endaði í alheims yvirskriftum 
tá ið hann í síðstu viku gjørdi 
gjøldur burturúr strongu 
fyrilitunum í sambandi við 
Corona-smittuna, og á einum 
tíðindafundi í skemti krámaði 
borð og mikrofonir á fundar­
staðnum.

Dagin eftir vísti tað seg, at 
hann var smittaður við Covid 
19-smittuni (Corona), og brád­

liga varð skemtið til tann 
rama álvara hjá honum. Hann 
hevur tað tó gott, og hann 
sigur seg vera harman um at 
hann uppførdi seg soleiðis.

- Eg skuldi havt tikið tað í 
størri álvara. Tað vóni eg nú, 
at øll onnur gera. Hetta klára 
vit saman, sigur hann í einum 
sjónbandi hjá NBA á Twitter.

Fyri at umbera seg letur 
hann samstundis 500.000 doll­
arar, tað er góðar 3,3 milliónir 

krónur, til ymisk vælger­
andi endamál, sum hava við 
Corona-smittuna at gera. 

Nærum helvtin av hesari 
upphæddini fer til at rinda 
lønina hjá starvsfólkunum á 
heimavøllinum hjá Utah Jazz, 
sum ikki sleppa til arbeiðis og 
tískil ikki fáa løn nú corona-
smittan herjar og hevur lagt 
NBA lamið.

Orsakar seg við 
3,3 milliónum

Dysturin ímillum Utah Jazz og Oklahoma City Thunder í NBA varð avblástur stutt áðrenn dystarbyrjan

Stórdysturin ímillum Juventus og Inter varð spældur 
uttan áskoðarar. Nú er Serie A fyribils avblást


